Caballero |l opea,

PINTORA, ACTRIZ E MUSICA AFECCIONADA.
PONTEVEDRA, 29/09/1885 - 10/06/1983

Concha era filla de Concepcidn Lépez, natural de Xixdn, e Ernesto Caballero
Bellido, de Salamanca. En 1879, o pai obtivo a catedra de Fisica e Quimica no Ins-
tituto de Xixdn, cidade & que se trasladou e onde cofleceu a quen foi a sda nai.
Dous anos despois, o matrimonio trasladouse a Pontevedra, pois o seu proxeni-
tor, quen chegou a ser alcalde entre xullo e setembro de 1899, comezara a traba-
[lar no Instituto de Ensino Medio. E na pontevedresa rua Michelena desta cidade
foi onde naceu o vinte e nove de setembro de 1885 Maria de la Concepcion Flo-
rinda Micaela, mais coflecida como Concha, xunto con Ernesto, Alejandro e Maria
del Carmen.

Desde moza, Concha formou parte de varias companias de teatro afeccionado e
da do Liceo Casino. Ademais, estivo integrada no Coro Aires da Terra de Perfecto
Feijoo e na Sociedade Coral Polifénica. Asi, participou en diferentes festivais, nos
xogos florais e funcidns benéficas como a da xunta de proteccidn da infancia ou
a da gota de leite, compartindo escenario con Castelao, entre outros moitos; ou
na organizada en 1912 por Cruz Vermella a beneficio das persoas feridas en Meli-
[la e na que interpretaron o cadro plastico da paz no Xapdn composto polo pin-
tor Sobrino. Tamén era asidua aos bailes do casino.



Cara a 1910 comezaron as suas primeiras incursions publicas no mundo da arte,
quizais influenciada polas suas tias Florinda e Ubalda, guen tamén pintaban.
Recibiu clases de pintura en Pontevedra, onde en 1910 realizou dous cadros para
agasallarlle pola sua voda & sUa amiga Leopoldina Garcia Solis. Leopoldina,
vecifia de Pontevedra, tamén era actriz afeccionada e desde 1904 actuaba como
presidenta honoraria na cidade da Tuna Académica Compostelana. O 28 de abril
casou con José Palmés, concelleiro e administrador de Aguas de Lérez.

Nese mesmo ano de 1910, Concha participou na decoracion das cintas dun con-
curso ciclista. A banda que presentou, primorosamente executada, era de seda
rosa pintada ao 6leo representando un ramo de margaridas brancas. A totalidade
destes traballos, mais de cincuenta, estiveron expostos nos escaparates dos
comercios de Pérez Crespo e Pedrosa, no de fillos de Olmedo e no de Mariano
Lozano. A carreira, organizada polo semanario Progreso a beneficio da Casa-
Hospicio, celebrouse as cinco da tarde do 28 de agosto na Alameda. Previa-
mente, a organizacion, a través dunha carta, comunicdrase coas "seforitas” da
capital solicitdndolle cintas bordadas e pintadas para a carreira. Trala carreira, o
secretario da xunta superior da Casa-Hospicio, Alvaro Berasategui, recibiu unha
doazdén de 140,85 pesetas.

Como Concha, que tamén estivo na presidencia do acto, foron moitas as mozas
pontevedresas que responderon 8 chamada do Progreso e participaron na deco-
racion de cintas "artisticamente pintadas”, entre as que destacaron Carmen Ace-
vedo, Alvarez Giménez, Maria Alvarez Limeses, Carmen Becerra, Julia Becerra
Armesto, Gloria Carrasco, Peregrina Castilla, Nisa Fernandez Gastafaduy, Maria
Teresa G. Besada, Avelina Gonzalez Pintos, Clara Isla, Pilar e Margot Lozano, Rosa
Marifio, Concha Martinez, Emilia Saenz, Lola Sampedro, Hortensia Sanchez Can-
ton, Maria Sanmartin, Maria Seflorans ou Maria e Paz Villar Cagide.

Na suUa etapa americana, Concha estudou co artista August Herman Olson Rolle,
natural de Minnesota, quen a agasallou con varias acuarelas e 6leos. Porén, a sda
producion artistica reduciuse ao ambito familiar, non habendo constancia de
exposicions publicas. O feito de casar puido quebrar a sUa carreira artistica,
obtendo a informacién da sua creaciéon a través das obras conservadas pola fami-
lia. Asi, cultivou o retrato, a paisaxe e tematica das flores. Por outra banda, e gra-
zas a fontes orais, sabemos que Concha estudou musica en Pontevedra e tocaba
a guitarra, carreira que tamén relegou a intimidade do seu fogar.

En 1922, Concha casou con John Knox Smyth, secretario militar do exército nor-
teamericano, a quen coflecera en Madrid. A voda, por poder, realizouse o 12 de
outubro. Aos poucos dias, e na compafa da nai Avellaneda do colexio dos Prace-
res, embarcou en Vigo no transatldntico "Reina Maria Cristina” direccion Washin-

gton para reunirse co seu home, vivindo durante un tempo en 1213 K Street Nor-
thwest. Un ano despois, o 12 de agosto, dia da Peregrina, naceu en San Francisco
o seu fillo Ernesto Alejandro.

John Knox Smyth era un avogado irlandés, nado o 2 de xullo de 1878 en Belfast.
De Irlanda, onde tifa muller e dous fillos, marchara para Canada, pasando tamén
por Quebec, Montreal, Toronto, Vancouber, Estados Unidos e California. Entre
1914 e 1915 aparece traballando como secretario do Banco da Reserva Federal en
San Francisco.

En 1917 viaxou a Europa, chegando o 17 de maio a Paris como secretario do xene-
ral John Joseph Pershing. Posteriormente, nunha estancia en Madrid en 1921,
cofeceu a Concha nun autobus. John convidouna a tomar un café, pero ela non
podia aceptar, polo que lle insistiu en que tifa que ser asi ou xa non poderian
verse. E enténdese que aceptou, pois un ano despois casaban. Asi, a sua vida
como pintora viuse interrompida polas sucesivas viaxes que realizou. Igual que a
musica, relegando a guitarra que tanto lle gustaba tocar para festas familiares.

Seguindo o destino do seu home, Concha estableceuse coa sua familia en
Ameérica do Sur, primeiro en Balboa (Panama) e logo en Santiago de Chile. En
1929, por mor dunha doenza que padecia John, trasladaronse a Espana por ter
mellor clima. Agui residiron en Vigo, onde exerceu de vicecdnsul, e posterior-
mente en Bilbao, Valencia e Malaga. Foi nesta cidade na que faleceu dunha
nefrite o 13 de maio de 1931, sendo enterrado no Cemiterio Inglés de Malaga.

En 1936, Concha decidiu pasar o veran en Irlanda co seu fillo, facendo escala en
Santander, onde vivia o seu irman Ernesto, quimico propietario dunha fabrica de
betume. Aos dous dias de chegar, estalou a guerra, polo que tiveron que quedar
ali ata final de ano, pasando polo racionamento e varias detenciéns. Finalmente, e
grazas a nacionalidade do fillo, logrou embarcar nun destrutor inglés, o H-68
Foresight. Como non podian levar difieiro, o seu irman preparoulle unha lata con
dobre fondo cuns billetes. E a lata pasou. Pero como viron que ela levaba dous
aneis, o de pedida e a alianza, dixéronlle que eran moitos e requisaronlle a ali-
anza. Finalmente, a travesia foi moi rapida e nunhas horas chegaron a Saint-Jean-
de-Luz e de ai, por Pamplona, puido regresar a Pontevedra.

Desde nova, a Concha gustaballe moito viaxar, e hai numerosas referencias das
suas estancias en Madrid ou na Coruia, asi como en América do Norte despois
de casar. Por iso, e para que o seu fillo coflecese a terra en que naceu, en 1940
solicitou unha autorizacién de pase de fronteira e embarcaron no "Marqués de
Comillas" destino a La Habana, onde permaneceron catro dias. Nai e fillo conti-
nuaron viaxe a New York, California, New Orleans, Los Angeles e Oakland.



En Oakland estiveron uns dias na casa do seu cufiado, John Louis, medio irma do
home. De ali marcharon a vivir & casa dunha sefora alema3, Virs. Viinhart, pois
guedaballe moito mais preto da escola & que ia mandar o fillo. Estiveron nesta
cidade californiana ata rematar o curso, entre agosto de 1940 e xaneiro de 1941,
pois 0 ensino era publico e gratuito. Ademais, tivo a sorte de que o director da
Escola estaba casado cunha muller natural de Santander, polo que estableceron
amizade, servindolle para que con sé un curso de escolaridade lle deran ao seu
fillo un diploma acreditativo dos estudos, titulo que despois lle foi moi util en
Espana.

Cando regresaron de California, volveron polo norte transbordando en Chicago.
A viaxe realizdrona en xaneiro, polo que durante case todo o percorrido tiveron
mais dun metro de neve. Traian tanta equipaxe que duas das caixas quedaron no
corredor do vagon. Pero & metade do percorrido, & altura de Thorngreen, deca-
taronse de que as caixas desapareceran. Ao preguntarlle ao revisor, confirmoulle
gue as baixaron porgue non sabian de quen eran. Como ainda estaban na esta-
cién, nai e fillo apedronse a présa para rescatalas. E iso que eran pesadas, pois
nunha levaban unha maquina de escribir Underwood n2 5 e varios libros.

Establecida co fillo en Pontevedra, quen en 1947 inaugurou unha clinica dental,
Concha seguiu viaxando, sendo frecuentes as suas estancias en Madrid. De feito,
0s seus netos lembran como adoitaba pasar o inverno na capital madrilefa e vol-
via ao Lérez en veran.

Nos anos 70 ingresou nunha residencia en Vigo e falece o 10 de xufio de 1983. Os
seus restos repousan no cemiterio municipal de San Amaro.



